REZIME

Procesi liberalizacije i restruktuiranja elektroenergetskog sektora u Bosni i Hercegovini donijeli su brojne promjene i izazove u radu elektroenergetskog sistema. Prenosni sistem u novim uslovima rada pored svoje tradicionalne uloge koja je bila isključivo u funkciji prenosa električne energije, predstavlja i infrastrukturu na kojoj se odvija veleprodajno tržište električne energije. Alokacija gubitaka snage, odnosno energije predstavlja važan segment u dizajniranju tržišta električne energije koji je pstao posebno aktuelan pojavom bilateralnih ugovora kojima kvalifikovani kupci slobodno nabavljaju električnu energiju na tržištu.

Cilj ovog istraživanja je da se analiziraju savremene metode za alokaciju gubitaka koje se danas primjenjuju na realnim prenosnim sistemima kao i da se izvrši uvid u strukturu gubitaka aktivne snage. Analiza strukture gubitaka je bitna sa aspekta doprinosa aktivnih i reaktivnih tokova snaga u ukupnim gubicima i njeno poznavanje je preduslov za uspješnu alokaciju. Model za analizu strukture je detaljno opisan i demonstriran na nekoliko testnih sistema u četvrtom poglavlju ovog rada, a njegova primjena na realni sistem BiH predstavljena je u šestom poglavlju.

Uslijed nelinearnosti problema, ne postoji egzaktna metoda za alokaciju gubitaka, već je razvijeno nekoliko metoda. Teorijske postavke savremenih metoda kao i njihova efikasnost, koja je demonstrirana na test modelima, predstavljeni su su petom poglavlju.

U istom poglavlju, predložena je i prvi put predstavljena nova metoda za alokaciju gubitaka, koja je zbog svojih osobenosti nazvana ''tačna'' metoda. Ova metoda omogućava alokaciju gubitaka aktivne snage na čvorove (proizvodne i potrošačke) za ''pool'' i bilateralno organizovana tržišta.

U sedmom poglavlju demonstrirana je efikasnost pro rata metoda i ''tačnog'' metoda na realnom modelu prenosnog sistema BiH koji je uzeo u obzir 400, 220 i 110 kV mrežu sa pripadajućim elemenima.

Na kraju rada dati su zaključci i smjernice daljnjeg istraživanja ove problematike.

